
20. januaari 2026 

Tigusisussamut eqqortumut,         

 

Aallarniutigalugu Kalaallit Nunaata kitaani Nuna Allanngutsaaliugaq pillugu 

nalunaarutissatut siunnersuut nassiunneqartoq pillugu qujarusuppugut. 

 

AECO-miit pinngortitap ataqatigiinnerani pinngortitai nalillit mianerineqarnissaannik 

illersorneqarnissaannillu siunnerfeqarneq, taamaalillunilu pinngortitap, najugaqartut 

atuinerisa piujuartitsiffiusumillu ineriartortitsinerup ataqatigiinnerisa 

nukittorsarneqarnissaannut periarfissiineq tapersersorparput. 

 

Siunnersuummut oqaaseqaatit 

 

Ataatsimut isigalugu Kalaallit Nunaata kitaani Nunamik Allanngutsaaliukkamik 

pilersitsinissamut siunnersuut ilassilluarparput. Nunamik Allanngutsaaliukkamik 

pilersitsinermi sumiiffimmut tikissinnaanermut atuisinnaanermullu sinaakkusiinikkut, 

nunatat pinngortitallu ataqatigiinnerinik illersuiniarluni imminnut atanerulernissaannut 

periarfissat nukittorsarneqarsinnaapput. 

 

§ 6-imi sumiiffimmut tikissinnaanermut angalasinnaanermullu killilersuutissatut 

siunnersuutigineqartut sumiiffimmi angalasunut tamanut atuutissapput, 

inuussutissarsiutit inuillu aalajangersimasut allanit salliutinneqarnissaannik 

siuarsaanngikkaluarluni imaluunniit maleruagassiuussinngikkaluarluni. Tamanna 

Nunamik Allanngutsaaliukkamik pilersitsinissamut siunertamut naapertuulluarpoq, 

aammalu pinngortitap ataqatigiinneranik illersuinissamut tunngavissani suliat 

illersorusutanut sunniutissaannik aallussinissamut tapersiiffiusussaammat, kikkut 

suliaqarnerannut tunngasuunani. 

 

AECO-p malittarisassai, AECO-mi ilaasortanit tamanit AECO-p suliaqarfiini tamani 

malinneqartussatut pisussaaffiliiffiusut droninik atuinermut, pinngortitami sumiiffinni 

mianerinnilluni angallannissamut aammalu naasunik katersuinissamut 

inerteqquteqarnermut malittarisassanik imaqarput, tamannalu sumiiffimmi 

suliaqarnissamut killilersuutissatut siunnersuutigineqartunut naapertuuppoq. 

 

AECO-mi Nunap Allanngutsaaliukkap inissisimaffissaatut siunnersuutigineqartumi 

sumiiffinnik, ilaasortatta siusinnerusukkut tikeraarsimasaannik, imaluunniit 

umiarsuarnik ilisimasassarsiorluni umiarsuarmik angalaffigalugit 

suliaqarfigisimasaannik nalunaarsuisoqarsimanngilaq. Taamaattumik siunnersuut 

Kalaallit Nunaata kitaani ilisimasassarsiorluni umiarsuarmik angalanernut 

pilersaarusiornissamut ingerlatsinissamullu kingunerluuteqassanngitsoq AECO 

naliliivoq. 

 

Nalilinnik pilersitsinissamut periarfissat 

 

Takornariaqarnermik ineriartortitsinissamut piumassuseq periarfissallu 

pingaaruteqarput. Nunami Allanngutsaaliukkami siunertaq, sumiiffimmilu 

pinngortitami nalillit immikkut ittut takornariarsinnaasunut eqqortumik 

apuunneqartarpata, aammalu attaveqaasersuutinik, tikeraat apuussinnaanissaannut, 

sumiiffimmilu illersuiffiusut eqqarsaatigalugit atuisinnaanissaannik periarfissiiffiusunik 

pilersitsisoqarsinnaappat, Nunap Allanngutsaaliukkap pilersinneqarnera 

takornariaqarnermik ineriartortitsinissamut sunniuteqarluarsinnaasoq 

ilimagineqarpoq.  

 

Kissaatigineqassappat, matuma siuliani allassimasut pillugit itisileeqqinnissamut 

paasissutissiinissamulluunniit soorunami piareersimavugut. 

Inussiarnersumik inuulluaqqusillunga 

 

 

Anders la Cour Vahl 

Deputy director 

 

 

 

AECO aamma ilisimasassarsiorluni umiarsuarmik angallassisarneq suuppat? 

AECO-p issittumi ilisimasassarsiorluni umiarsuarmik angallassisartut sinnerlugit sulisuuvoq, aammalu 

sinersorluni umiarsuarmik takornariartitsisarnerup, AECO-p nunai sumiiffinni avatangiisit, pinngortitaq, 

kulturikkut eqqaassutissat, aammalu imaani nunamilu isumannaassuseq pingaarnerutillugu nalilinnik 

pilersitsinissap akisussaassusilimmik piujuartitsiviusumillu ingerlanneqarnissaannik qulakkeerinissaq 

siunertaralugu. 

 

AECO ukiut 20-t ingerlanerini sullissinerit piujuartitsiviusumik ingerlanneqarnissaat qulakkeerniarlugu 

malitassanik sakkussanillu ataatsimoortunik annertuunik suliaqarsimavoq, ullumikkullu sullissinerni 

pinngitsoorani malitassat, AECO-p ilaasortaanit malitassatut pisussaaffiusut 60-it missaanniipput. 

Taakkununnga pinngortitami sullissinermut isumannaallisaanermullu malitassat ilaatinneqarput, 

najukkani inuiaqatigiinnut tikeraarnermut malitassat, najukkani inuiaqatigiit ataasiakkaat 

suleqatigalugit suliarineqartartut pineqaratik. 

 

Ilisimasassarsiorluni umiarsuarmik angallassisarnermi ilaasunik assartuussinerinnaq pineqanngilaq, 

kisiannili inoqarfinnut tikittarnerit, pinngortitami niusarnerit umiarsuarmiillu sammisaqartarnerit 

ataatsimoortinneqarput, taakkunani isumannaassuseq, avatangiisit eqqarsaatigineqarneri tikitallu 

pillugit ilinniartarnerit pingaaruteqarluinnartullu aallunneqartarlutik. Ilisimasassarsiorluni umiarsuamik 

angallassinerni takornarit Kalaallit Nunaat tamakkerlugu takornariaqarnermik siaruarterinermi 

annertuumik tapertaasarput. 

 


